
Pengesahan Keaslian Laporan 

Dengan ini saya, Nahzatul Afzan Bte Razali, no. matrik UK8702 

Mengaku bahawa laporan Latihan lndustri bagi kursus PGN 4799 adalah hasil 
usaha saya sendiri. Segala bentuk penulisan yang terkandung dalam laporan ini 
adalah merupakan pandangan dan pendapat saya yang berasaskan kepada 
pengaplikasian teori dan pengalaman yang dipelajari semasa menjalani latihan 
industri semata-mata. Fakulti Pengurusan dan Ekonomi (FPE), Kustem tidak 
terikat dengan isi kandungan laporan tersebut. 

Tandatangan, 

.�x� .................. . 
Nama : Nahzatul Afzan Bte Razali 

Tarikh 

Penyelia KUSTEM 

b/p Pengerusi Latihan lndustri 

Fakulti Pengurusan dan Ekonomi 

KUSTEM 



PENGHARGAAN 

Alhamdulillah, bersyukur saya ke hadrat llahi kerana dengan izin dan limpah 

kurniaNya, saya berjaya menyiapkan dan menyempurnakan laporan Latihan 

lndustri ini. Jutaan terima kasih juga saya ingin ucapkan kepada semua pihak 

yang telah memberi kerjasama dalam menyempurnakan laporan ini. 

Ucapan penghargaan ini saya ingin tujukan khas untuk pensyarah saya, Puan 

Wan Norhayati binti Mohamed dari Kolej Universiti Sains & Teknologi Malaysia 

yang telah banyak memberi tunjuk ajar yang profesional dalam menyiapkan 

laporan ini dan bersedia untuk membantu apabila diperlukan. 

Saya juga ingin mengucapkan ribuan terima kasih kepada Dato' Haji Masri Bin 

Haji Sariani, Pengerusi PPK Muar Selatan dan Tuan Haji Md. Kassim Bin 

Mahmod, Pengurus Besar PPK Muar Selatan selaku penyelia industri kerana 

telah sudi memberi tunjuk ajar dan kerjasama sepanjang saya menjalani Latihan 

lndustri di PPK Muar Selatan. 

Ucapan terima kasih juga buat anggota-anggota PPK Muar Selatan yang telah 

banyak memberi maklumat, tunjuk ajar dan komitmen dalam merealisasi.kan ilmu 

yang saya pelajari semasa menjalani Latihan lndustri di PPK Muar Selatan serta 

tidak lupa juga kepada kedua ibu bapa saya di atas doa dan sokongan mereka, 

saya berjaya menyiapkan laporan ini. Semoga ia memberi banyak manfaat 

kepada semua pihak yang terlibat. 

RINGKASAN EKSEKUTIF 

Pertubuhan Peladang Kawasan Muar Selatan (PPKMS) merupakan sebuah 
organisasi yang pada dasarnya diwujudkan sebagai agensi kerajaan untuk 
dijadikan sebagai sebuah institusi peladang yang berdaya maju. la juga 
merupakan organisasi yang akan mewujudkan satu masyarakat tani yang 
progresif, berdikari, makmur dan bersatu padu. 

PPKMS mempunyai 30 unit di mana setiap unit dikumpulkan ahli-ahli 
perseorangan dan diwakili oleh seorang Ketua Unit. Lembaga Pertubuhan 
Peladang (LPP) bertanggungjawab untuk mendaftar, mengawal dan menyelia 
Pertubuhan Peladang serta mengadakan peruntukan bagi perkara-perkara yang 
berkaitan dengannya. Pertubuhan Peladang Negeri Johar (PPNJ) pula, dibentuk 
untuk memajukan ekonomi dan sosial Pertubuhan Peladang Kawasan (PPK) 
serta meneruskan usaha mempercepatkan transformasi sektor pertanian kepada 
pertanian yang lebih moden dan berorientasikan komersil. 

Sepanjang tiga bulan menjalani Latihan lndustri di organisasi terbabit, pelatih 
telah diberi tunjuk ajar bagaimana untuk menjadi seorang pekerja yang 
melaksanakan tugas yang dipertanggungjawabkan dengan penuh dedikasi. 
Selain itu, pelatih juga didedahkan kepada beberapa pendekatan agar segala 
tugas yang diberikan dapat dilaksanakan dengan cekap dan berkesan. Salah 
satu pendekatan yang sering dilakukan ialah pelatih akan diberi taklimat 
mengenai tugas dan tanggungjawab setiap unit. Pelatih diberi kepercayaan 
dalam melaksanakan tugas-tugas yang diberi. Semasa menjalani Latihan 
lndustri, pelatih telah menemui beberapa sistem sedia ada yang terdapat dalam 
organisasi, antaranya sistem di unit pemasaran, hal ehwal korporat dan 
perniagaantani. Sistem-sistem yang terlibat adalah sistem penerimaan BTS, 
sistem permohonan menjadi ahli dan sistem jualan input pertanian. Pelatih telah 
mengenalpasti beberapa kekurangan yang kadangkala timbul di dalam 
organisasi yang berkaitan dengan penggunaan sistem sedia ada yang telah 
diguna pakai oleh pihak pengurusan. Pelatih juga telah memberikan beberapa 
cadangan penyelesaian yang mana ia mungkin dapat membantu bagi 
menyelesaikan masalah yang timbul bagi mempertingkatkan lagi sistem 
pengurusan di dalam organisasi dan supaya pengurusan berjalan dengan lebih 
lancar bagi menjadikan sebuah pengurusan yang lebih sistematik. 

